
Ta’lim–mamlakat kelajagining ko’zgusi. Bilimni boyitish amaliy jihatdan kasbiy 

ko’nikmalarni shakllantirishga erishishdagi imkoniyatlaridan keng foydalanish ta’lim va 

tarbiya jarayoning alohida amaliy ahamiyatini aks ettiradi. Bu hozirgi kunda ta’lim va ishlab 

chiqarish o’rtasidagi bilvosita aloqadorlikni ta’minlashga nisbatan dolzarb talablarni 

shakllantiradi. Bu esa ta’lim va ishlab chiqarishning o’rtasidagi bilvosita aloqadorlikni 

zamonaviy o’qitishning STEAM texnologiyalaridan keng foydalanishning yangi usullarini 

ishlab chiqishga undaydi. Boshlang’ich ta’lim o’quv mashg’ulotlarida STEAM 

texnologiyalaridan foydalanish va ta’limni texnologiyalashtirishning siyosiy omillarini 

yoritishda O’zbekiston Respublikasi Prezidentining 2018-yil 5-sentabrdagi “Xalq ta’limini 

boshqarish tizimini takomillashtirish bo’yicha qo’shimcha chora-tadbirlar to`g`risidagi PF-

5538 farmonida rahbar va pedagog xodimlarni tanlash, tayyorlash, qayta tayyorlash va 

malakalarini oshirishning ilg’or mexanizmlarini tatbiq etish yo’li bilan xalq ta’limi tizimida 

kadrlar siyosatini shakllantirishning zamonaviy tamoyillarini joriy egishdagi jarayonlar 

mazmunini keltirib o’tish maqsadga muvofiqdir. Zamonaviy ta’limni amaliy ahamiyatini 

oshirishda STEAM texnologiyasining o’rni katta. 

 Avvalo, STEAM nima? ‐ degan savolga javob bersak. STEAM ta’lim texnologiyasi 

maktab o’quvchilarini yangicha o’qitish metodikasi bo’lib, an’anaviy o’qitish 

metodikasidan farqli metodika hisoblanadi. U o’quvchilarni bir vaqtning o’zida 5 ta–fan 

(Science), texnologiya (Technology), muhandislik (Engineering), tasviriy san’at (Art), 

matematika (Math) bo’yicha o’qitishga mo’ljallangan. 

 STEAM fan bo’yicha emas, balki mavzular bo’yicha integratsiyalashgan o’qitish 

tizimidir. STEAM ta’limi deganda amaliy mashg’ulotlar yordamida ilmiy-texnik bilimlarni 

real hayotda qo’llash tushuniladi. Prezident maktablarida “STEAM” ta’lim dasturi asosida 

o’qish tashkil qilinishi, 9-11-sinflarda o’quvchilar o’zlarining qiziqishiga qarab ayrim 

fanlarni tanlash orqali individual bilim olish imkoniyatiga ham ega bo’lishi bilan 

umumta’lim maktablaridan tubdan farq qiladi. Chunki Prezident maktablarining asosiy 

vazifalaridan biri tabiiy va aniq fanlarni chuqur o’qitish, ularning intelektual salohiyatini 

ochib berish va rivojlantirishdan iborat.    

Bugungi kunda ta’lim tizimida olib borilayotgan islohotlar, xususan, Prezident qaror 

va farmonlari, ta’limning zamonaviy texnologiyalar asosida tashkil etilishini tubdan qo‘llab-

quvvatlaydi. Ayniqsa, aniq va tabiiy fanlar bo‘yicha mutaxassislar tayyorlash, 

o‘qituvchilarning malakasini oshirish, pedagogik ta’lim sifatini oshirish, ta’limdagi 

amaliyotga yo‘naltirilgan metodikalarni kengaytirish kabi masalalar davlat siyosatining 

ustuvor yo‘nalishlaridan biri hisoblanadi. 

STEAM yondashuvi aynan shu maqsadlarga to‘liq mos keladi, chunki u: 

1.O‘quvchilarning analitik va ijodiy fikrlashini rivojlantiradi; 

2.Jamoaviy ishlash, loyihalar tuzish va muammolarni kompleks yondashuvda hal 

etishni o‘rgatadi; 

3.Amaliy mashg‘ulotlar orqali real hayotga mos bilimlarni shakllantiradi; 

4.O‘quvchilarda texnologik savodxonlik va ilmiy tafakkurni erta bosqichdanoq 

rivojlantirishga xizmat qiladi. 

Shu bilan birga, so‘nggi qarorlar asosida sirtqi ta’lim shaklining pedagogika 

yo‘nalishlarida to‘xtatilishi, aynan pedagogik mahorat va amaliy mashg‘ulotlar 

salmog‘ining oshirilishiga xizmat qiladi. Bu esa, boshlang‘ich ta’limda STEAM 

yondashuvi asosida ishlay oladigan ijodkor, yangicha fikrlovchi, zamonaviy metodikani 

chuqur o‘zlashtirgan o‘qituvchilarni tayyorlashga katta imkoniyatlar yaratadi. 

Bundan tashqari texnologiyalarning jadal rivojlanishi va ilmiy kashfiyotlar ta’limdan 

STEAM yondashuvini kengroq joriy etishni va uni boshlang’ich ta’lim o’quv jarayoniga 

ham kiritishni talab qiladi. Ushbu yondashuv tez o’zgaruvchan dunyoda muvaffaqqiyatli 

moslashish uchun zarur bo’lgan ko’nikma va malakalarga ega bo’lgan o’quvchilarni 

tarbiyalashda yordam beradi. Mehnat bozori talablari boshlang’ich ta’limda STEAM 

rivojlanishining tezlashishiga ham ta’sir qiladi. Ko’pgina kasblar tabiiy fan, texnologiya, 

muhandislik, san’at va matematika sohalarida maxsus bilim va ko’nikmalarni talab qiladi. 

Ushbu bilim va ko’nikmalar, agar ularga ta’limning dastlabki bosqichida e’tibor berilsa 

yaxshi shakllanadi. Chunki o’quvchi yoshligida olingan bilim uning miyyasida uzoq 

muddatga qoladi, hamda keyingi bosqichlarda unga poydevor vazifasini o’taydi. Boshqacha 

olib qaraydigan bo’lsak, dunyoni o’quvchi yoshligidan kashf qila oladi. Borliq haqida 

tasavvurlarga ega bo’ladi. Shuni alohida ta’kidlash kerakki, aksariyat mamlakatlarda ta’lim 

va iqtisodiyotni rivojlantirishning milliy strategik rejalari fan va texnologiyalarning ustuvor 

rivojlanishini o’z ichiga oladi. Ushbu maqsadlar uchun ilmiy-texnik ma’lumot va bilimlarga 

keng kirishni, shuningdek jamoada ishlashga va yangi texnologiyalardan foydalanishga 

tayyorgarlikni ta’minlash kerak.  

Boshlang’ich sinflarda STEAM ta’limi ushbu sohada bo’lajak mutaxassislarni 

tayyorlash uchun asos bo’lishi mumkin. STEAM yondashuvi nafaqat o’rganish metodi, 

balki fikrlash usuli hamdir. STEAM ta’lim muhitida bolalar bilimga ega bo’lib, shu 

bilimdan foydalanishni darhol o’rganadilar. Shuning uchun ular o’sib, haqiqiy dunyoda 

istalgan hayot muammosiga duch kelganda, bu xoh ifloslanish yoki iqlimning global 

o’zgarishi bo’lsin, bunday murakkab masalalarni faqat turli fanlardan olgan bilimlarga 

tayanish va birgalikda ishlash orqali hal qilish mumkinligini tushunadilar. Faqat bitta fandan 

olgan bilimlariga tayanish yetarli bo’lmay qoladi. STEAM texnologiyalarining zamonaviy 

afzalligini aks ettiruvchi xususiyatlardan biri STEAM texnologiyasi asosida aniq fanlar va 

tabiiy fanlarni o’qitish boshlang’ich sinf sinf o’quvchilarining kasbiy va mehnat 

faoliyatidagi miqdor ko’rsatkichlaridan to’g’ri foydalanish orqali samarali natijalarga 

erishish tobora yangilanib borayotgan texnologik ishlab chiqarish jarayonlarida yuqori 

natijalarga erishish va bu orqali iqtisodiy manfaatdorlikka erishishdir.  

STEAM yondashuvining boshlang‘ich ta’limdagi asosiy vazifalari: 

1. Muammoli fikrlash va ilmiy yondashuvni rivojlantirish 

2. Fan, texnika, san’at va matematika bilimlarini chuqurlashtirish 

3. Jamoaviy hamkorlik va ijodiy ishlash ko‘nikmalarini shakllantirish 

4. Ijodiy va innovatsion fikrlashga yo‘naltirish 

5. Kelajak kasblariga tayyorgarlikni ta’minlash 

6. Dizayn va texnologik loyihalash asoslarini o‘rgatish 

7. Tanqidiy fikrlashni rivojlantirish 

Xulosa qilib aytganda, STEAM yondashuvi – bu nafaqat o‘qitish metodikasi, balki 

fikrlash tarzi hamdir. U bolalarni mustaqil, kreativ va tahliliy fikrlovchi shaxs sifatida 

tarbiyalashga xizmat qiladi. Ushbu yondashuv ta’lim orqali jamiyatning barqaror iqtisodiy 

va ilmiy-texnik rivojlanishini ta’minlashga, maktab va jamoatchilikni jalb qilgan holda 

ilmiy savodxonlik va raqobatbardoshlikni targ‘ib etishga yo‘naltirilgandir. 

So‘nggi yillarda raqamli texnologiyalar ta’lim tizimining ajralmas qismiga aylandi. 

UNESCO ma’lumotlariga ko‘ra, 2023-yilda dunyo bo‘yicha ta’lim jarayonining 65 % dan 

ortig‘i raqamli platformalardan foydalanishni o‘z ichiga oladi (UNESCO, 2023). Xususan, 

maktabgacha ta’lim sohasida raqamli resurslar va onlayn ta’lim platformalaridan 

foydalanish o‘sish sur’ati 2018–2023-yillar oralig‘ida 42 % ga yetdi (OECD, 2023). 

O‘zbekiston Respublikasida ham maktabgacha ta’limni rivojlantirish strategiyasida 2030-

yilgacha raqamli texnologiyalar asosida ta’lim jarayonini modernizatsiya qilish ustuvor 

